
– Í ávísum reiðaríum, sum eru 
stýrd av útlendskum Vilmund 
Jacobsen.

Næst seinasta sunnu­
dag gjørdi lítli nótabátur­
in Katrin, sum er heima­
hoyrandi í Søldarfirði, 
størsta nótakastið higartil 
í vertíðini. Teir royndu úti 
fyri Saltnesi og fingu 30 
tons av sild í einum kasti. 
Tað er umleið 10 tons meira, 
enn báturin tekur.

Hilmar Johannesen, 

sum er ein av eigarunum av 
Katrini, sigur, at enn er ver­
tíðin so nýggj, men hetta er 
størsta einstaka nótakastið, 
sum teir higartil hava havt í 
heyst.

Vanliga byrjar silda- og 
brislingavertíðin á Skála­
fjørðinum í november, og 
hon varar út í mánaðarskift­
ið februar/ mars. 

Sild og brislingur
– Vit hava gjørt onkrar 

hampiligar túrar í heyst. 
Sildin henda dagin var 
rímiliga stór og góð. Tá vit 
høvdu fylt bátin, slóðaðu 
vit inn í Oyrahavnina við 
nótini. Tað er spennandi, tá 
kastið eydnast so væl, sum 
henda dagin.

Hilmar Johannesen sigur, 
at tað, sum eftir var í nótini, 
eini 10 tons tilsamans, varð 
tikið beinleiðis upp í lastina 
á bryggjuni og koyrt saman 
við restini av veiðini norður 

til Havsbrún í Fuglafirði, 
sum tekur ímóti sildini.

Hann vísir á, at brislinga­
vertíðin á Skálafjørðinum er 
um somu tíð sum sildaver­
tíðin, og higartil í heyst hava 
teir eisini gjørt hampilig 
køst eftir brislingi. 

Spennandi verkætlan
Ein spennandi verkætlan 
við brislingi er í gongd á 
Tavuni í Leirvík, og í fjør 
eydnaðust royndirnar eftir 

øllum at døma væl.
– Vit eru spentir eftir at 

vita, hvussu hesin veturin 
fer at roynast við brislingi, 
og hvussu tað fer at eydnast 
hjá Tavuni at gera fiskin 
kláran til útflutnings og víð­
ari framleiðslu í útlandinum, 
sigur Hilmar 

vilmund@sosialurin.fo

– Vit hava gjørt 
onkrar hampiligar 
túrar í heyst, men 
hava ongantíð 
í hesi vertíðini 
fingið so nógv í 
einum kasti sum 
næst seinasta 
sunnudag, 
sigur Hilmar 
Johannesen

Spennandi tá tað eydnast

Nývalda býráðið í Eysturkommunu fer at skipa seg 
á býráðsfundi mikukvøldið 14. desember klokkan 
18 við Jóhan Christiansen sum borgarstjóra. 
Myndin er av nýggju býráðshúsunum

Vilmund Jacobsen

Nú tíðin til jólar styttist, 
og streymurin verður 
rættiliga harður, kann 
ikki roknast við, at 
línuskip, sum koma aftur 
av túri, gera nakran túr 
aftrat fyri jól

Flestu línuskip, sum eru 
til fiskiskap, koma inn at 
landa seinast í hesi vikuni. 
Streymurin verður harður, 
og ivasamt er, um skipini 
loysa aftur fyri jólahalguna.

Á Fiskamarknaði Føroya 
vita tey at siga, at skipini, 
sum í hesi vikuni koma 

aftur av túri, hava eina 
blanding av toski, hýsu, 

longu og brosmu. Eisini 
verður nakað av svartkalva 
og blálongu.

– Vit vænta ikki, at nógv 
línuroynd verður aftrat til 
jólar, tá skipini hava verið 
inni aftur og landað.

Útlitini til útróður hesa 
vikuna eru vánalig. 

– Veðurútlitini eru ikki 
tey bestu, og tá streymurin 
eisini verður rættiliga 
harður, er ikki væntandi, 
at nakar serligur útróður 
verður, verður lagt aftrat.

Seinasta hósdag 
vóru 30 ár liðin, síðan 
Jan Abrahamsen, 
Strendur, byrjaði sum 
sløkkiliðsmaður hjá 
Skálafjarðar Sløkkiliði

Føroysk 
grøði í 
Hoyvík
– Í ruskveðrinum í 
Hoyvik leygardagin 
var Anna úr 
Miðstovuni á Sandi við 
hjálparfólki og seldi 
eplir og røtur og tað 
seinasta úr veltuni 
av grønmeti. 
Tað veit Johan 
Mortensen, 
íbirtari, at siga.
Hann veit eisini at siga, 
at tað hevur hepnast 
sera væl við grøðini 
Heima á Sandi í ár.
- Samtakið VELTAN 
eigur rós uppiborið 
fyri at hava samskipað 
og varpað ljós 
á hesar dygdar 
landbúnaðarvørur, og 
heimasandsfólk eiga 
eisini rós uppiborið 
fyri Eplafestivalin, 
sum verður aftur 
næsta heyst, sigur 
Johan Mortensen.

vilmund@sosialurin.fo

Ikki nógv línuveiða aftrat

Teir hava slóðað inn í Oyrahavnina við teimum umleið 10 tonsunum, sum eftir eru í nótini. Myndir: Rúni í Hjøllum

Harður streymur og vánalig veðurútlit 
fara at merkja hesa vikuna


